
<<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նախագծի ընդունման վերաբերյալ շահագրգիռ մարմինների կողմից ներկայացված դիտողությունների և առաջարկությունների վերաբերյալ
	
	Առաջարկություն ներկայացնողի 
անունը
	Առաջարկության 
բովանդակությունը
	Արդյունքը

	1
	ՀՀ առողջապահության նախարարություն
	1. Նախագծի ամբողջ տեքստն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 3-րդ մասի պահանջներին, որի համաձայն` <<Հայաստանի Հանրապետության Սահմանադրության, ՀՀ Սահմանադրության փոփոխությունների և ՀՀ օրենքների հոդվածները բաժանվում են <<մասեր>> կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Հոդվածները, մասերը և կետերը համարակալվում են արաբական թվանշաններով: Հոդվածի ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետով, իսկ հոդվածների կետերի համարները` փակագծերով: Հոդվածի ենթակետի` հայերենի այբուբենի փոքրատառերով նշված համարները տեքստից բաժանվում են միջակետով>>:
2. Նախագծի 3-րդ հոդվածը անհրաժեշտ է համապատասխանեցնել <<Իրավական ակտերի մասին>> ՀՀ օրենքի 2-րդ գլխի պահանջներին, որով սահմանվում է իրավական ակտերի ստորադասությունը:
3. Նախագծի 5-րդ հոդվածն անհրաժեշտ է համապատասխանեցնել <<Հաշվապահական հաշվառման մասին>> ՀՀ օրենքի 5-րդ հոդվածին, որով սահմանված է հաշվապահական հաշվառման հասկացությունը:
4. Նախագծի 6-րդ հոդվածն անհրաժեշտ է համապատասխանեցնել <<Հաշվապահական հաշվառման մասին>> ՀՀ օրենքի 6-րդ հոդվածին, որով սահմանված է ֆինանսական հաշվետվության հասկացությունը:
5. Նախագծի 7-րդ հոդվածն անհրաժեշտ է համապատասխանեցնել <<Հաշվապահական հաշվառման մասին>> ՀՀ օրենքի 7-րդ հոդվածին, որով սահմանված է ֆինանսական հաշվետվությունների նպատակը:
6. Նախագծի 10-րդ հոդվածում 2-րդ մասից հետո առաջարկվում է լրացնել նոր 3-րդ կետ` հետևյալ բովանդակությամբ. <<3. Բոլոր տնտեսական գործառնությունների արդյունքները պետք է հաշվապահական հաշվառման հաշիվներում գրանցվեն ժամանակին այնպես, որ դրանք արտացոլվեն այն ժամանակաշրջանի ֆինանսական հաշվետվություններում, որին վերաբերվում են>>:
7. Նախագծի 12-րդ հոդվածի 4-րդ մասում առաջին նախադասությունից հետո առաջարկվում է լրացնել նոր նախադասություն` հետևյալ բովանդակությամբ. <<Սխալի ուղղումը հաստատվում է տվյալ գրանցամատյանն ստորագրելու իրավունք ունեցող անձի ստորագրությամբ` նշելով ուղղման տարին, ամիսը և ամսաթիվը>>:
8. Նախագծի 14-րդ հոդվածն առաջարկվում է շարադրել հետևյալ խմբագրությամբ` հաշվի առնելով այն հանգամանքը, որ հոդվածի բովանդակությունից դուրս են մնացել մի շարք կարևոր դեպքեր, որոնց առկայության պարագայում գույքագրման իրականացումն անհրաժեշտ է.
<<Հոդված 14. Ակտիվի և պարտավությունների գույքագրումը
1. Տարեկան ֆինանսական հաշվետվությունները պատրաստելուց առաջ` ֆինանսական հաշվետվությունների արժանահավատությունն ապահովելու նպատակով, կազմակերպությունը պարտադիր անցկացնում է ակտիվների և պարտավորությունների գույքագրում:

2.Գույքագրման անցկացումը պարտադիր է նաև`
1) կազմակերպության վերակազմակերպման և լուծարման դեպքում.
2) տարերային աղետների, հրդեհների և այլ պատճառների հետևանքով առաջացած արտակարգ իրավիճակների դեպքերում.
3) գույքի հափշտակման, փչացման և կորստի փաստերի բացահայտման դեպքում,
4) նյութական պատասխանատու անձի փոփոխման դեպքում:
3. Սույն հոդվածի 1-ին և 2-րդ մասերում նշված դեպքերում գույքագրման անցկացման կարգը և ժամկետները սահմանում է հաշվապահական հաշվառումը կարգավորող պետական մարմինը:
4.Բացի սույն հոդվածի 1-ին և 2-րդ մասերում նշված դեպքերից, գույքագրման օբյեկտների կազմը, անցկացման կարգը և ժամկետները որոշում է կազմակերպության ղեկավարը>>:
	1.1.  Ընդունվել է: Նախագիծը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի պահանջներին:
1.2. Ընդունվել է, նախագծում կատարվել են համապատասխան փոփոխություններ:
1.3. Չի ընդունվել: Օրենքի նախագծի 5-րդ հոդվածում ներկայացված` <<հաշվապահական հաշվառման>> սահմանումը չի հակասում <<Հաշվապահական հաշվառման մասին>> ՀՀ օրենքի 5-րդ հոդվածում նշված սահմանմանը և ավելի ամբողջական է, քան այդ սահմանումը: 
1.4. Չի ընդունվել: <<Հաշվապահական հաշվառման մասին>> օրենքի մեթոդաբանական մասը մշակվել է Հաշվապահական հաշվառման միջազգային ստանդարտների խորհրդի կողմից հրապարակված <<Ֆինանսական հաշվետվությունների պատրաստման և ներկայացման հիմունքների>> հիման վրա, իսկ հանրային հատվածի հաշվապահական հաշվառման միջազգային ստանդարտների (ՀՀՀՀՄՍ-ների) փաթեթը նման փաստաթուղթ չի ներառում: <<Հիմունքներում>> բերված շատ հասկացություններ ՀՀՀՀՄՍ-ներում չի կիրառվում կամ ենթարկվել է համապատասխան փոփոխությունների: Օրենքի նախագիծը մշակելիս օգտագործվել է ՀՀՀՀՄՍ-ներում կիրառված հասկացությունները: Օրինակ. ՀՀՀՀՄՍ 1 <<Ֆինանսական հաշվետվությունների ներկայացում>> ստանդարտի 15-րդ պարագրաֆի համաձայն.
<<Ֆինանսական հաշվետվությունները կազմակերպության ֆինանսական վիճակի և ֆինանսական արդյունքների համակարգված ներկայացումն են: Ընդհանուր նշանակության ֆինանսական հաշվետվությունների նպատակը կազմակերպության ֆինանսական վիճակի, ֆինանսական արդյունքների և դրամական միջոցների հոսքերի վերաբերյալ տեղեկատվության տրամադրումն է, որն օգտակար է օգտագործողների լայն շրջանակների կողմից միջոցների տեղաբաշխման վերաբերյալ որոշումներ կայացնելու և գնահատելու համար: ... >>: 
Նշված պարագրաֆը իր արտացոլումն է գտել օրենքի նախագծի 6-րդ և 7-րդ հոդվածներում:
1.5.  Նշված հոդվածը հանվել է նախագծից: Միաժամանակ պետք է նկատել, որ “Հաշվապահական հաշվառման մասին” ՀՀ օրենքի 7-րդ հոդվածը ուժը կորցրած է ճանաչվել: 
1.6.  Դիտարկումը ընդունելի է, սակայն նախատեսվում է նշված կետը սահմանել  հաշվապահական հաշվառման ստանդարտների հաստատման ակտով, որը կընդունվի օրենքի հաստատումից հետո: Մասնավորապես առաջարկը վերաբերում է հաշվեգրման հիմունքին, որի սահմանումը ներկայացված է ՀՀՀՀՄՍ 1 <<Ֆինանսական հաշվետվությունների ներկայացում>> ստանդարտի 7-րդ պարագրաֆում (Նախագծի 10-րդ հոդվածը լրամշակված տարբերակում դարձել է 9-րդ հոդված):

1.7. Չի ընդունվել, քանի որ այդ պարագայում կսահմանափակվի կազմակերպության հնարավորությունները գրացամատյաններում սխալները ուղղելու առումով: Օրինակ` կազմակերպությունում ընդունված փաստաթղթաշրջանառության համաձայն կարող է գրանցամատյանում ուղղումներ կատարելու իրավունք ունենալ տվյալ գրանցամատյանն ստորագրելու իրավունք ունեցող անձի վերադաս պաշտոնյան, այն դեպքում, երբ տվյալ գրանցամատյանը ստորագրող անձը այլևս չի աշխատում կազմակերպությունում (Նախագծի 12-րդ հոդվածը լրամշակված տարբերակում դարձել է 11-րդ հոդված): 
1.8. Չի ընդունվել: <<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նպատակը ըստ էության համապատասխան նորմերի (մոտեցումների) սահմանումն է, որոնց հիման վրա կազմակերպությունները պետք է պատրաստեն և ներկայացնեն ֆինանսական հաշվետվություններ: Այսինքն, <<Հանրային հատվածի կազմակերպությունների հաշվապահական հաշվառման մասին>> ՀՀ օրենքը այլ հարաբերությունների կարգավորման նպատակ չի հետապնդում: Հետևաբար, օրենքը անդրադառնում է միայն այն պարտադիր գույքագրմանը, որն անհրաժեշտ է ֆինանսական հաշվետվությունների արժանահավատությունը ապահովելու համար: Պարտադիր գույքագրումների մյուս դեպքերին, եթե դրանց անհրաժեշտությունը կա, պետք է անդրադառնան համապատասխան ոլորտները կարգավորող օրենքները (Նախագծի 14-րդ հոդվածը լրամշակված տարբերակում դարձել է 13-րդ հոդված):

	2
	ՀՀ էկոնոմիկայի նախարարություն
	1.Քանի որ նախագծի հոդված 3-ով նախատեսվում է, որ հաշվապահական հաշվառման միջազգային ստանդարտները հանդիսանալու են դաշտը կարգավորող իրավական ակտեր, ապա նպատակահարմար եմ համարում սույն օրենքում նախատեսել դրույթ, որը կհստակեցնի այդ ստանդարտների իրավական ձևաչափը:
2.Հոդված 4-ի 2 մասի “ա)” ենթակետում “փոփոխությունների” բառից հետո ավելացնել “մեկնաբանությունների և ուղեցույցերի” բառերը, այնուհետև` ըստ տեքստի: 
Նույն հոդվածի 2-րդ մասում ներառել դրույթ, հետևյալ բովանդակությամբ. ”Հաստատում է կազմակերպությունների ֆինանսական հաշվետվությունների կազմը և դրանց կազմմանը ներկայացվող պահանջները”:
3.Նույն հոդվածի 3-րդ կետում “համաձայն” բառից հետո հանել “Կառավարության կողմից ընդունված որոշումները և” բառերը, այնուհետև` ըստ տեքստի:
4. Հոդված 8-ի 3-րդ մասի “ա)” ենթակետ: Առավել նպատակահարմար եմ համարում, որ պետական լիազոր մարմնի կողմից մշակվի ոչ թե հաշվապահական հաշվառման քաղաքականության մոդել, այլ գանձապետական համակարգի միջոցով աշխատող հիմնարկների համար մեկ միասնական հստակ քաղաքականություն, որով և դրանք կառաջնորդվեն:
5. Հաշվի առնելով, որ ստանդարտներում արդեն իսկ կան ֆինանսական հաշվետվությունների նպատակի, բաղկացուցիչների և դրանց կազմման վերաբերյալ ներկայացվող պահանջները, առաջարկում ենք քննարկել օրենքի նախագծի Հոդված 7-րդ, 17-րդ և 18-րդ հոդվածների նպատակահարմարության հարցը:
6. Նախագծի 8-րդ հոդվածի 1-ին կետի 1-ին նախադասությունը մինչև “(այսուհետ` կազմակերպության ղեկավար)” փոխարինել “Կազմակերպության գործադիր մարմնի ղեկավարը” բառերով, այնուհետև` ըստ տեքստի: Նույն նախադասությունից հանել “եթե հաշվապահական հաշվառումը կարգավորող պետական մարմնի կողմից այլ բան նախատեսված չէ” բառերը, քանի որ այլ օրենքներով հստակորեն սահմանվում են պատասխանատվության նորմերը:
7.Հոդված 14-ը վերախմբագրել հաշվի առնելով “Հաշվապահական հաշվառման մասին” ՀՀ օրենքի հոդված 17-ը` պարտադիր գույքագրման դեպքերի անցկացման կարգը սահմանող համարելով հաշվապահական հաշվառումը կարգավորող պետական մարմնին:
	2.1 Նախագծի լրամշակման արդյունքում 3-րդ հոդվածի այդ մասը հանվել է նախագծից

2.2  Չի ընդունվել: Հանրային հատվածի հաշվապահական հաշվառման միջազգային ստանդարտները մեկնաբանություններ և ստանդարտներից առանձին ուղեցույցներ չեն պարունակում:
Չի ընդունվել: Ֆինանսական հաշվետվությունների կազմի (կամ ձևերի) հաստատումը կհակասի Հանրային հատվածի հաշվապահական հաշվառման միջազգային ստանդարտներին:
2.3 Ընդունվել է, նախագծից հանվել են նշված բառերը:
2.4 Չի ընդունվել: Հաշվապահական հաշվառման մեկ միասնական քաղաքականության մշակումը աննպատակահարմար է, որովհետև հանրային հատվածի տարբեր կազմակերպություններ գործունեություններ են իրականացնում տարբեր ոլորտներում (օրինակ. պաշտպանություն, ֆինանսներ, հասարակական կարգ և անվտանգություն, կրթություն, առողջապահություն, սոցիալական պաշտպանություն, շրջակա միջավայրի պաշտպանություն և այլն) և մեկ միասնական քաղաքականությունը կլինի շատ մեծ փաստաթուղթ, որը և` մշակման առումով, և` կիրառման առումով կառաջացնի շատ մեծ բարդություններ (Նախագծի 8-րդ հոդվածը լրամշակված տարբերակում դարձել է 7-րդ հոդված):
2.5 Ընդունվել է, նախագծից հանվել են նշված հոդվածները:

2.6
Հաշվի առնելով, որ <<Պետական կառավարչակն հիմնարկների մասին>> ՀՀ օրենքի համաձայն` պետական կառավարկան հիմնարկը նույն աշխատակազմն է, նշված կետից հանվել է <<աշխատակազմ>> բառը, իսկ առաջարկության 2-րդ մասը ընդունվել է` նախագծից հանվել են նշված բառերը (Նախագծի 8-րդ հոդվածը լրամշակված տարբերակում դարձել է 7-րդ հոդված):
2.7 Չի ընդունվել: <<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նպատակը ըստ էության համապատասխան նորմերի (մոտեցումների) սահմանումն է, որոնց հիման վրա կազմակերպությունները պետք է պատրաստեն և ներկայացնեն ֆինանսական հաշվետվություններ: Այսինքն, <<Հանրային հատվածի կազմակերպությունների հաշվապահական հաշվառման մասին>> ՀՀ օրենքը այլ հարաբերությունների կարգավորման նպատակ չի հետապնդում: Հետևաբար, օրենքը անդրադառնում է միայն այն պարտադիր գույքագրմանը, որն անհրաժեշտ է ֆինանսական հաշվետվությունների արժանահավատությունը ապահովելու համար: Պարտադիր գույքագրումների մյուս դեպքերին, եթե դրանց անհրաժեշտությունը կա, պետք է անդրադառնան համապատասխան ոլորտները կարգավորող օրենքները: (Նախագծի 14-րդ հոդվածը լրամշակված տարբերակում դարձել է 13-րդ հոդված):

	3
	ՀՀ կառավարության աշխատակազմ
	Նախագծի 9-րդ հոդվածի 5-րդ կետը նպատակահարմար ենք գտնում խմբագրել` հաշվի առնելով Հայաստանի Հանրապետության կառավարության 2008 թվականի նոյեմբերի 20-ի <<Հանրային ֆինանսների կառավարման համակարգի մասնագետների ուսուցման, շարունակական վերապատրաստման և որակավորման համակարգի ներդրման ռազմավարությունը հաստատելու մասին>> արձանագրային որոշման հավելվածի <<Որակավորում>> բաժնի 4-րդ կետի 1-ին ենթակետի պահանջները:
	3.1 Ընդունվել է: Նախագծի նշված կետը շարադրվել է հետևյալ խմբագրությամբ` “Հայաստանի Հանրապետության կառավարության կողմից սահմանված կազմակերպություններում գլխավոր հաշվապահ և հաշվապահ իրավունք ունեն աշխատել օրենսդրության համաձայն համապատասխանաբար գլխավոր հաշվապահի և հաշվապահի որակավորում ունեցող անձը”: (Նախագծի 9-րդ հոդվածը լրամշակված տարբերակում դարձել է 8-րդ հոդված):


	4
	ՀՀ տարածքային կառավարման նախարարություն
	Նախագծի 8-րդ հոդվածի 1-ին կետը հակասում է <<Տեղական ինքնակառավարման մասին>> ՀՀ օրենքի 30-րդ հոդվածի 3-րդ կետին քանի որ այս կետում հստակ նշվում է, որ համայնքի ղեկավարի աշխատակազմի ընթացիկ գործունեությունը ղեկավարում է աշխատակազմի ղեկավարը: Հետևաբար առաջարկում ենք Նախագծի 8-րդ հոդվածում <<համայնքի ղեկավար>> բառերի փոխարեն գրել <<համայնքի աշխատակազմի քարտուղար>> բառերը:
	4.1   Ընդունվել է այլ խմբագրությամբ: Տե’ս 2.6 կետը: (Նախագծի 8-րդ հոդվածը լրամշակված տարբերակում դարձել է 7-րդ հոդված):


	5
	ՀՀ քաղաքաշինության նախարարություն
	Նախագիծը անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 3-րդ մասի պահանջներին, համաձայն որի Հայաuտանի Հանրապետության oրենքների հոդվածները բաժանվում են "մաuեր" կոչվող միայն համարակալված պարբերությունների: Հոդվածների մաuերը կարող են բաժանվել միայն համարակալված կետերի, կետերը` միայն համարակալված ենթակետերի: Հոդվածները, մաuերը և կետերը համարակալվում են արաբական թվանշաններով: Հոդվածի ենթակետերը համարակալվում են հայերենի այբուբենի փոքրատառերով:
	5.1  Ընդունվել է, նախագծում կատարվել են համապատասխան փոփոխություններ:

	6
	ՀՀ Ազգային ժողով
	Օրենքի ընդունման անհրաժեշտությունը Ընդհանուր առմամբ օրենքի սույն նախագիծը (այսուհետ` նախագիծ) հանդիսանում է <<Հաշվապահական հաշվառման մասին>> ՀՀ օրենքի (26.12.20022.ՀՕ-515-Ն, այսուհետև Օրենք) ըստ էության կրկնությունը` ոչ էական փոփոխությունների կատարմամբ` հաշվապահական հաշվառման ընդհանուր դրույթները միայն հանրային հատվածի կազմակերպությունների վրա <<պրոեկտելու>> միջոցով: Հանրային հատվածի կազմակերպությունների համար հաշվապահական հաշվառման մասին առանձին օրենքի ընդունման անհրաժեշտությունը, կարծում ենք, պետք է ծագեր այն դեպքում, երբ այդ ոլորտի հաշվապահությունն ունենար այնպիսի էական առանձնահատկություններ, որոնք կխոչընդոտեին կամ առնվազն կդժվարացնեին մեկ միասնական օրենքի շրջանակներում հաշվապահական հաշվառման հետ կապված հարաբերությունների օրենսդրական արդյունավետ կարգավորումը: Սակայն, նախագծի հետ մանրամասն ծանոթացումը թույլ է տալիս ասելու, որ դրանով ներկայացված չէ գոնե մեկ այդպիսի առանձնահատկություն, իսկ <<Հաշվապահական հաշվառման մասին>> ՀՀ օրենքի համեմատությամբ տեղ գտած տարբերությունների մեծ մասն էլ ոչ միայն չեն հստակեցրել կարգավորող հարաբերությունները, այլև նոր հիմնահարցեր են առաջացրել, որոնք չկան գործող Օրենքում:
Այս պարագայում հանրային հատվածի կազմակերպությունների համար առանձին օրենքի ընդունումը, կարծում ենք կխաթարի հաշվապահական հաշվառման հետ կապված հարաբերությունների կարգավորման միասնականությունը, կարող է արհեստական դժվարություններ հարուցել հանրային և ոչ hանրային հատվածների կազմակերությունների ֆինանսատնտեսական հարաբերությունների փաստաթղթավորման ու տվյալների համադրելիության ոլորտներում և այլն, ուստի դրա ընդունումը դառնում է անիմաստ: Այնուհանդերձ, եթե Նախագծի հեղինակները համոզված են, որ նշված առանձնահատկությունները առկա են, կամ ունեն էական նշանակություն, ամեն դեպքում (հաշվի առնելով նաև նախագծի և օրենքի տեքստերի գրեթե իդենտիկությունը), կարծում ենք, կարելի է այդ առանձնահատկությունները, որպես առանձին գլուխ սահմանել հենց օրենքում` դրանում համապատասխան փոփոխությունների և լրացումների կատարման մասին նախագծի մշակման և ընդունման միջոցով:
2.Դիտողություններ և առաջարկություններ
1. Նախագծի 1-ին հոդվածում (և ընդհանուր առմամբ ողջ տեքստում, բացառությամբ նախագծի 18-րդ հոդվածից) <<հաշվետվությունների կազմում>> բառակապակցությունը (ինչը օգտագործվում է նաև օրենքում) փոխարինվել է <<հաշվետվությունների պատրաստում>> բառակապակցությամբ: Այս փոփոխությունը, կարծում ենք, այնքան ել տեղին չէ, քանի որ <<կազմել>> բառն ավելի ճիշտ է արտացոլում ֆինանսական հաշվետվությունների կամ այլ փաստաթղթերի ձևավորման (ստեղծման) գործընթացի էությունը, քան <<պատրաստել>> բառը:
2. Նախագծի 2-րդ հոդվածի 1-ին մասի դրույթը և այդ հոդվածի վերնագիրը չեն համապատասխանում իրար (հոդվածը վերնագրված է <<օրենքի գործողության ոլորտը>>, այն ինչ դրա 1-ին մասով տրված է <<հանրային հատվածի կազմակերպություններ>> հասկացության սահմանումը): Բացի այդ, նախագծում օգտագործված են մի քանի հասկացություններ, որոնց սահմանումը համաձայն <<իրավական ակտերի մասին>> ՀՀ օրենքի 42-րդ հոդված 1-ին մասի պահանջների (<<Իրավական ակտերի մասին>> ՀՀ օրենքի 42-րդ հոդվածի 1-ին մասի համաձայն <<Իրավական ակտում պետք է կիրառվեն նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Եթե նորմատիվ իրավական ակտում կիրառվում են նոր կամ բազմիմաստ կամ այնպիսի հասկացություններ կամ տերմիններ, որոնք առանձին պարզաբանման միանշանակ չեն ընկալվում, ապա այդ իրավական ակտով պետք է տրվեն դրանց սահմանումները:>>), ճիշտ կլինի առանձին հոդվածով սահմանել տվյալ նախագծում: Մասնավորապես, խոսքը գնում է <<հանրային հատվածի կազմակերպություններ>>, <<հաշվապահական հաշվառման հաշվային պլան>>, <<հաշվապահական հաշվառման քաղաքականության օրինակելի մոդել>>, <<ֆինանսական հաշվետվությունների օրինակելի փաթեթ>>, <<հաշվապահական հաշվառում>>, (որը կարելի է տեղափոխել նախագծի 5-րդ հոդվածից), <<առանձին (անհատական) ֆինանսական հաշվետվություններ>>, <<վերահսկող կազմակերպություն>> և <<համախմբված ֆինանսական հաշվետվություններ>> հասկացությունների մասին:
3. Նախագծի 3-րդ հոդվածն ամբողջությամբ վերախմբագրման կարիք է զգում, քանի որ` 
ա/ որևէ ոլորտը կարգավորող իրավական ակտերի հիշատակման առումով ձևավորվել է ընդհանրական (ստանդարտ) մոտեցում և ճիշտ կլինի կիրառել հենց այդ մոտեցումը, 

բ/ հոդվածի 1-ին մասից անհրաժեշտ է հանել <<ըստ ստորակարգության>> բառերը (առաջին հերթին նման դեպքում օրենսդրությամբ ընդունված է ոչ թե <<ստորակարգություն>>, այլ <<ստորադասություն>> հասկացությունը, երկրորդ` <<Իրավական ակտերի մասին>> ՀՀ օրենքի 24-րդ հոդվածով արդեն իսկ հստակ սահմանված է ՀՀ-ում կիրառվող իրավական ակտերի ստորադասությունը, երրորդ` այս հոդվածի 1-ին մասի <<դ>> <<է>> կետերում նախատեսվող` նույն մարմնի կողմից ընդունման ենթակա ակտերի ստորադասությունը հակասում է <<Իրավական ակտերի մասին>> ՀՀ օրենքի 24-րդ հոդվածի 8-րդ մասին, համաձայն որի <<Արգելվում է իրավական ակտում նախատեսել հավասար իրավական ուժ ունեցող այլ իրավական ակտերի նկատմամբ գերակայության մասին նորմ: Նման նորմերը իրավական ուժ չունեն:>>), 
գ/ իրավական ակտերի թվարկումներում բացակայում է <<այլ օրենքները>> բառակապակցությունը, քանի որ հաշվապահական հաշվառումը միայն տվյալ օրենքով չէ որ կարգավորվում է (բացի հաշվապահական հաշվառման հետ կապված բուն հաբերությունները կարգավորող օրենքներից այս ոլորտը կարգավորվում է նաև <<Գանձապետական համակարգի մասին>>, <<Հայաստանի Հանրապետության բյուջետային համակարգի մասին>>, <<Աուդիտորական գործունեության մասին>>և այլ օրենքներով):
4.Նախագծի 4-րդ հոդվածի 1-ին մասում <<կառավարության լիազորած պետական մարմինը>> բառերն անհրաժեշտ է փոխարինել <<Հայաստանի Հանրապետության կառավարության լիազորած պետական կառավարման մարմինը (այսուհետ` Լիազորված մարմին)>> բառերով և հետագա ամբողջ տեքստում ըստ անհրաժեշտության օգտագործել միայն <<Լիազորված մարմին>> հասկացությունը, ինչը նույնպես օրինաստեղծ պրակտիկայում ընդունված մոտեցում է:
5. Նախագծի 4-րդ հոդվածի 3-րդ մասը (բացի այն, որ խմբագրման խիստ կարիք ունի) մի կողմից ըստ էության ավելորդ է և կարելի է այն հանել (եթե հաշվի առնենք իրավական ակտերի ստորադասության խնդրի լուծված լինելու հանգամանքը), իսկ մյուս կողմից` եթե ցանկություն կա այս դրույթը պահպանելու, ապա անհրաժեշտ է գոնե շտկել ՀՀ կառավարության որոշումների և հանրային հատվածի հաշվապահական հաշվառման միջազգային ստանդարտների միջև դրված սխալ գերակայության հարցը: Մասնավորապես, նշված մասով սահմանվում է, որ <<…կառավարության կողմից ընդունված որոշումները… պետք է համապատասխանեն Հանրային հատվածի հաշվապահական հաշվառման միջազգային ստանդարտներին>>, այն դեպքում, երբ այդ ստանդարտները (համաձայն այս Նախագծի) պետք է թարգմանվեն և հաստատվեն Լիազորված մարմնի կողմից, ընդ որում հարկ է նշել, որ այդ ստանդարտները միջազգային պայմանագրեր չեն և ՀՀ օրենսդրության նկատմամբ գերակա իրավաբանական ուժ չունեն, դրանք ստանդարտներ են, որոնցից երկրները կարող են օգտվել կամ չօգտվել:
6. Ի տարբերություն Օրենքի, սույն Նախագծի 7-րդ հոդվածով որպես ֆինանսական հաշվետվությունների նպատակ սահմանվել է <<… միջոցների տեղաբաշխման վերաբերյալ որոշումներ>> կայացնելը ու գնահատելը: Այս առումով, հարկ է նշել, որ նախ չի հասկացվում, թե որ միջոցների մասին է գնում խոսքը` միայն ֆինանսական, թե ընդհանուր առմամբ բոլոր տեսակի միջոցների և երկրորդ` Օրենքի 7-րդ հոդվածով սահմանված է, որ ֆինանսական հաշվետվությունների նպատակը <<…օգտագործողների… անկողմնակալ տեղեկատվության ապահովումն է, որը նրանց օգտակար է տնտեսական որոշումներ կայացնելու համար:>>, ինչը շատ ավելի ձևակերպում է և առաջարկում ենք օգտագործել այս ձևակերպումը:
7. Նախագծի 11-րդ հոդվածի 3-րդ մասի 2-րդ պարբերությունից անհրաժեշտ է հանել <<,եթե կազմակերպության կողմից այլ բան սահմանված չէ>> բառերը, քանի որ .
ա/ նման դրույթի սահմանումը ընդհանրապես աբսուրդային է (որովհետև փաստաթղթերի կազմման և ստորագրման հետ կապ չունեցող որևէ անձի վրա այդ փաստաթղթերի համար պատասխանատվություն չի կարող սահմանվել).
բ/ նման մոտեցումը հակասում է ՀՀ Սահմանադրության 83.5 3-րդ հոդվածի 2-րդ մասին, համաձայն որի <<…պատասխանատվության տեսակները, չափերը, պատասխանատվության ենթարկելու կարգը…>> սահմանվում են բացառապես օրենքով, ուստի օրենքից դուրս կազմակերպության կողմից պատասխանատվություն սահմանվել չի կարող:
8. Նախագծի 12-րդ հոդվածի 4-րդ մասը սահմանում է, որ <<Գրանցամատյաններում չծանուցված ուղղումներ չեն թույլատրվում>>, սակայն չի սահմանվում, թե ինչ կարգով է իրականացվում ծանուցված ուղղումները (այս մասով, ի դեպ, Օրենքում կա համապատասխան դրույթ, որն այստեղ դուրս է մնացել):
9. Նմանատիպ խնդիր կա նաև Նախագծի 14-րդ հոդվածի հետ կապված, այն առումով, որ ի տարբերություն Օրենքի, սույն հոդվածում հիշատակվում է ակտիվների և պարտավորությունների պարտադիր գույքագրման միայն մեկ դեպք, այն է տարեկան ֆինանսական հաշվետվությունների պատրաստումը, այն դեպքում, երբ Օրենքի 17-րդ հոդվածով, որպես այդպիսի դեպքեր են սահմանված նաև կազմակերպության վերակազմակերպումը և լուծարումը, տարերային աղետների, հրդեհների և այլ պատճառների հետևանքով առաջացած արտակարգ իրավիճակները, գույքի հափշտակման, փչացման և կորստի փաստերի բացահայտում, ինչպես նաև նյութական պատասխանատու անձի փոփոխությունը: Հարկ է նշել, որ այս դեպքում ակտիվների և պարտավորությունների պարտադիր գույքագրման պահանջի սահմանումը շատ ավելի կարևոր է հանրային հատվածի կազմակերպությունների, քան առևտրային կազմակերպությունների համար, սակայն չգիտես ինչու, դուրս են մնացել տվյալ Նախագծից, և անհրաժեշտ է այդ դեպքերը լրացնել հիշատակված 14-րդ հոդվածում:
10. Նախագծի 16-րդ հոդվածի 2-րդ մասի <<առգրավումն իրականացվում է>> բառերն անհրաժեշտ է փոխարինել <<առգրավումը կարող է կատարվել>> բառերով, այլապես կստացվի, որ հաշվապահական հաշվառման փաստաթղթերի առգրավումը պարտադիր կարգով իրականացման ենթակա գործընթաց է:
11. Նախագծի 17-րդ հոդվածում
ա/ Կազմակերպությունների ֆինանսական հաշվետվությունների ամբողջական փաթեթի կազմում ընդգրկված չէ հաշվապահական հաշվեկշիռը (ի տարբերություն սրան Օրենքի 20-րդ հոդվածով հաշվապահական հաշվեկշիռը հանդիսանում է հաշվապահական հիմնական փաստաթուղթը), որի փոխարեն նախատեսվում է սահմանել երկու նոր <<ֆինանսական վիճակի մասին>> և <<զուտ ակտիվներում/սեփական կապիտալում փոփոխությունների մասին հաշվետվություններ>>: Այս փոփոխությունը, կարծում ենք անհիմն է և կարող է հանգեցնել հանրային և ոչ հանրային հատվածի կազմակերպությունների հաշվապահական տվյալների անհամադրելիության դրանց միջև գոյություն ունեցած տնտեսական փոփոխությունների արտացոլման տեսանկյունից:
բ/ <<զ>> կետում խոսվում է <<բյուջեի>> մասին, սակայն անհայտ է մնում, թե ինչ բյուջեի մասին է գնում խոսքը (բյուջեների տեսակները սահմանված են <<Հայաստանի Հանրապետության բյուջետային համակարգի մասին>> ՀՀ օրենքով, որով կազմակերպությունների բյուջեներ նախատեսված չեն, բացի այդ անհասկանալի է թե ինչ նկատի ունեն նախաձեռնության հեղինակները <<փաստացի գումարներ>> հասկացության տակ (դրանք փաստացի եկամուտներն են, ծախսերը, թե երկուսը միասին):
գ/ նույն <<զ>> կետով սահմանվում է, որ կազմակերպության ֆինանսական հաշվետվությունների ամբողջական փաթեթը ներառում է <<բյուջեի և փաստացի գումարների համեմատությունը, երբ օրենսդրության համաձայն կազմակերպության հաստատված բյուջեն հանրորեն մատչելի է>>: Նախ այս Նախագծից անհայտ են մնում այն չափանիշները, որոնցով պետք է որոշել բյուջեների հանրորեն մատչելիությունը, և երկրորդ եթե նշված փաստաթուղթը հաշվետվություն է, ապա անկախ դրա հանրորեն մատչելիության մակարդակից այն պետք է ներառվի կազմակերպությունների ֆինանսական հաշվետվությունների ամբողջական փաթեթի մեջ, և ներառման համար որևէ պայմանի սահմանումը տվյալ դեպքում անիմաստ է: 
12.Նախագծի 18-րդ հոդվածի 1-ին մասի երկրորդ պարբերությունը սահմանում է , որ <<Հանրային հատվածի հաշվապահական հաշվառման միջազգային ստանդարտներով նախատեսված դեպքերում վերահսկող կազմակերպությունը պարտավոր է ներկայացնել համախմբված ֆինանսական հաշվետվություններ: Այն վերահսկող կազմակերպությունը, որը իր հերթին հանդիսանում է վերահսկվող կազմակերպություն, համախմբված ֆինանսական հաշվետվություններ ներկայացնում է միայն այն դեպքում, երբ դա սահմանված է օրենքով կամ հաշվապահական հաշվառումը կարգավորող պետական մարմնի կողմից:>> Այս կապակցությամբ հարկ է նշել, որ
ա) համաձայն ՀՀ Սահմանադրության 83.5-րդ հոդվածի 2-րդ մասի իրավաբանական և ֆիզիկական անձանց համար պարտավորություններ կարող են սահմանվել բացառապես օրենքով, ուստի ոչ միջազգային ստանդարտներով և ոչ էլ հաշվապահական հաշվառումը կարգավորող պետական մարմնի կողմից ֆինանսական հաշվետվություններ ներկայացնելու դեպքեր ու պարտավորություն սահմանվել չեն կարող,
բ) այս օրենքը հենց այն տեղն է , որ պետք է սահմանի հանրային հատվածի կազմակերպությունների համար հաշվապահական հաշվառման հետ կապված իրավաբանական և ֆիզիկական անձանց պարտավորությունները և դրանց դեպքերը, ուստի այդ դրույթներն անհրաժեշտ է ամրագրել հենց այս Նախագծում,
գ) այս մասում նշված համախմբված ֆինանսական հաշվետվությունն ընդգրկված չէ նախագծի 17-րդ հոդվածով սահմանված հաշվետվությունների ամբողջական փաթեթի կազմում:
13. Նախագծի 18-րդ հոդվածի 1-ին մասից անհրաժեշտ է հանել դրա երրորդ պարբերությունը, քանի որ Հայաստանի Հանրապետությունը կազմակերպություն չէ (նույնիսկ եթե այն դիտարկելու լինենք որպես մեկ միասնական միավոր, այսինքն` հենց այնպիսին, ինչպիսին որ կա), ուստի այս օրենքը չի կարող տարածվել ՀՀ վրա, և բացի այդ Հայաստանի Հանրապետության ֆինանսական հաշվետվությունը դա յուրաքանչյուր տարվա պետական բյուջեի կատարման մասին տարեկան հաշվետվությունն է, որի հետ կապված հարաբերությունները մանրամասն կարգավորված են <<Հայաստանի Հանրապետության բյուջետային համակարգի մասին>> ՀՀ օրենքով, ուստի այս պարբերության անհրաժեշտությունը ամենևին չի զգացվում:
14. Նախագծի 18-րդ հոդվածի 6-րդ մասից անհրաժեշտ է հանել <<կամ հաշվապահական հաշվառումը կարգավորող պետական մարմնի կողմից>> բառերը, որը հակասում է ՀՀ Սահմանադրության 83.5-րդ հոդվածի 2-րդ մասին (այսինքն` ստորագրության իրավունքի սահմանափակման դեպքերը կարող է նախատեսվել բացառապես օրենքով):
Նույն խնդիրն առկա է նաև Նախագծի 20-րդ հոդվածի 1-ին մասի <<բ>> կետում (անհրաժեշտ է հանել <<և հաշվապահական հաշվառումը կարգավորող պետական մարմնի կողմից>> բառերը), 2-րդ մասում (անհրաժեշտ է հանել <<կամ հաշվապահական հաշվառումը կարգավորող պետական մարմնի կողմից>> բառերը) և Նախագծի 21-րդ հոդվածի 2-րդ մասում (անհրաժեշտ է հանել <<կամ հաշվապահական հաշվառումը կարգավորող պետական մարմնի կողմից>> բառերը):
15. նախագծի 21-րդ հոդվածի 1-ին մասն անհրաժեշտ է <<բացել>> և հենց այստեղ սահմանել տարեկան ֆինանսական հաշվետվությունների պարտադիր հրապարակման դեպքերը, քանի որ այս օրենքը հավակնում է լինելու հանրային հատվածի կազմակերպությունների հաշվապահական հաշվառումը կարգավորող միակ օրենքը:
	Չի ընդունվել: <<Հաշվապահական հաշվառման մասին>> ՀՀ գործող օրենքի մեթոդաբանական մասը մշակվել է Հաշվապահական հաշվառման միջազգային ստանդարտների խորհրդի կողմից հրապարակված <<Ֆինանսական հաշվետվությունների պատրաստման և ներկայացման հիմունքների>> հիման վրա, իսկ հանրային հաշվածի հաշվապահական հաշվառման միջազգային ստանդարտների (ՀՀՀՀՄՍ-ների) փաթեթը նման փաստաթուղթ չի ներառում: <<Հիմունքներում>> բերված շատ հասկացություններ ՀՀՀՀՄՍ-ներում չի կիրառվում կամ ենթարկվել է համապատասխան փոփոխությունների: Օրենքի նախագիծը մշակելիս օգտագործվել է ՀՀՀՀՄՍ-ներում կիրառված հասկացությունները: 
Եթե <<Հաշվապահական հաշվառման մասին>> ՀՀ գործող օրենքում համապատասխան փոփոխությունների վերաբերյալ առաջարկը ընդունվի (հաշվապահական հաշվառման մասին մեկ միասնական օրենք ունենալու նպատակով), ապա անհրաժեշտ կլինի առնվազն գործող օրենքի հետևյալ հոդվածները կրկօրինակել հանրային հատվածի կազմակերպությունների համար (այսինքն օրենքում նույն հոդվածը ունենալ և հանրային հատվածի կազմակերպությունների համար, և մնացած բոլոր կազմակերպությունների համար). 
1. Հոդված 2. Օրենքի գործողության ոլորտը
2. Հոդված 3. Հաշվապահական հաշվառումը կարգավորող իրավական ակտերը և ֆինանսական հաշվետվությունների միջազգային ստանդարտները
3. Հոդված 4. Հաշվապահական հաշվառման կարգավորումը
4. Հոդված 5. Հաշվապահական հաշվառումը
5. Հոդված 6. Ֆինանսական հաշվետվությունները
6. Հոդված 6.1. Ֆինանսական հաշվետվությունների միջազգային ստանդարտներին և միջազգային ստանդարտների ուղեցույցներին համապատասխան ֆինանսական հաշվետվությունների ներկայացնող կազմակերպությունները
7. Հոդված 11. Կազմակերպության ղեկավարի իրավունքները և պարտականությունները հաշվապահական հաշվառման կազմակերպման գործում
8. Հոդված 12. Գլխավոր հաշվապահի իրավունքները և պարտականությունները
9. Հոդված 13. Հաշվապահական հաշվառման վարման հիմնական կանոնները 
10. Հոդված 16. Ստորագրման իրավունքը հաշվապահական հաշվառման փաստաթղթերում
11. Հոդված 17. Ակտիվների և պարտավորությունների գույքաքրումը
12. Հոդված 22. Հաշվետու ժամանակաշրջանը
13. Հոդված 23. Ֆինանսական հաշվետվություններ ներկայացնելը
14. Հոդված 24. Ֆինանսական հաշվետվությունների հրապարակայնությունը
15. Հոդված 26. Սույն օրենքի ուժի մեջ մտնելը
<<Հաշվապահական հաշվառման մասին>> ՀՀ գործող օրենքում նշված քանակի հոդվածների կրկօրինակումը զգալիորեն կծանրաբեռնի օրենքը և այն կդարձնի դժվար կիրառելի:

Միաժամանակ “Հանրային հատվածի կազմակերպությունների հաշվապահական հաշվառման մասին” ՀՀ օրենքի նախագծի մշակումը պայմանավորված է ԵՀՔ ՀՀ-ԵՄ գործողությունների ծրագրի կատարումն ապահովող 2009-2011 թվականների միջոցառումների իրականացման անհրաժեշտությամբ: Բացի այդ պետք է նշել նաև, որ  ՀԲ-ն աննպատակահարմար է համարվել հանրային և մասնավոր հատվածների հաշվապահական հաշվառման մասին օրենքների միավորումը:

6.1. Չի ընդունվել: Հանրային հատվածի հաշվապահական հաշվառման միջազգային ստանդարտներում օգտագործված է <<պատրաստել>> (preparation) բառը: <<կազմել>> բառը ավելի շուտ ասոցիացվում է ֆինանսական հաշվետվությունների բուն ձևերում (աղյուսակներում) տվյալների գրանցմանը: Ֆինանսական հաշվետվությունները, բացի աղյուսակային մասերից, ներառում են նաև տեքստային մասերը, որոնք ծավալով կարող են ավելի մեծ լինել, քան աղյուսակային մասերը: Բացի այդ <<պատրաստել>> բառը ավելի ճիշտ է արտացոլում գործառնության բուն էությունը, որն է` ֆինանսական հաշվետվությունները պատրաստի վիճակի բերելը:
   Ինչ վերաբերում է օրենքի նախագծի 18-րդ հոդվածին, ապա այն հանվել է նախագծից:
6.2. Առաջարկության առաջին մասը ընդունվել է, նախագծում կատարվել են համապատասխան փոփոխություններ: 
Մյուս դիտողությունները` առանձին հոդվածով օրենքի նախագծում օգտագործվող տերմինների սահմանումների վերաբերյալ չեն ընդունվել: Նախագծում օգտագործվել է ներկայումս գործող <<Հաշվապահական հաշվառման մասին>> օրենքի կառուցվածքը, որտեղ օգտագործվող տերմինների վերաբերյալ առանձին հոդված չկա: Նախագծում օգտագործվող տերմինները կամ արդեն իսկ օգտագործած են <<Հաշվապահական հաշվառման մասին>> գործող օրենքում, կամ մանրամասն ներկայացված են Հանրային հատվածի հաշվապահական հաշվառման միջազգային ստանդարտներում: Մասնավորապես. 
-
<<Հաշվապահական հաշվառման մասին>> գործող օրենքի 14-րդ հոդվածի 4-րդ մասում օգտագործված է <<սկզբնական հաշվառման փաստաթղթերի օրինակելի ձևեր>> հասկացությունը, 15-րդ հոդվածի 5-րդ մասում` <<գրանցամատյանների օրինակելի ձևեր>> հասկացությունը, 21-րդ հոդվածի 5-րդ մասում` <<ֆինանսական հաշվետվությունների օրինակելի ձևեր>> հասկացությունը,
-
ՀՀ ֆինանսների և էկոնոմիկայի նախարարի հրամանով հաստատված և ներկայումս գործող <<Կազմակերպությունների ֆինանսատնտեսական գործունեություն հաշվապահական հաշվառման հաշվային պլանում>> ներկայացված է <<հաշվապահական հաշվառման հաշվային պլան>> հասկացությունը,
-
ՀՀՀՀՄՍ 6 <<Համախմբված և առանձին ֆինանսական հաշվետվություններ>> ստանդարտում ներկայացված են <<վերահսկող կազմակերպություն>>, <<առանձին ֆինանսական հաշվետվություններ>> և <<համախմբված ֆինանսական հաշվետվություններ>> հասկացությունները, և այլն:
6.3 Ընդունվել է մասնակի`
ա) նմանատիպ հոդված առկա է նաև <<Հաշվապահական հաշվառման մասին>> գործող օրենքում: Հաշվապահական հաշվառումը կարգավորող հիմնական իրավական ակտերի օրենքի նախագծում նշված ձևով թվարկումը ավելի հեշտացնում է օրենքի կիրառումը,
բ) ընդունվել է, նախագծից հանվել է <<ըստ ստորակարգության>> բառերը:
գ) ընդունվել է, նախագծում կատարվել է համապատասխան փոփոխություն:
6.4 Ընդունվել է, նախագծում կատարվել է համապատասխան փոփոխություն:
6.5 Ընդունվել է, նշված դրույթից հանվել է <<կառավարության կողմից ընդունած որոշումները>> բառերը:  (Նախագծի 4-րդ հոդվածի 3-րդ մասը լրամշակված տարբերակում դարձել է 4-րդ հոդվածի 4-րդ մաս):
6.6. Նախագծի 7-րդ հոդվածը հանվել է: Միաժամանակ հարկ է նկատել, որ “Հաշվապահական հաշվառման մասին” ՀՀ օրենքի 7-րդ հոդվածը ուժը կորցրած է ճանաչվել: 
6.7 Ընդունվել է, նախագծում կատարվել է համապատասխան փոփոխություն: (Նախագծի 11-րդ հոդվածը լրամշակված տարբերակում դարձել է 10-րդ հոդված):
6.8 Չի ընդունվել: Ուղղումների իրականացման, այդ թվում նաև ուղղումների ծանուցման մոտեցումները պետք է սահմանի կազմակերպության ղեկավարը: Տե’ս նաև 1.7 կետի մեկնաբանությունը: (Նախագծի 12-րդ հոդվածը լրամշակված տարբերակում դարձել է 11-րդ հոդված):
6.9 Չի ընդունվել:  Տես 1.8 կետի մեկնաբանությունը: (Նախագծի 14-րդ հոդվածը լրամշակված տարբերակում դարձել է 13-րդ հոդված):
6.10 Չի ընդունվել:  Օրենքի նախագծի 16-րդ հոդվածի 2-րդ մասը ուղղակիորեն կրկնում է <<Հաշվապահական հաշվառման մասին>> գործող օրենքի 19-րդ հոդվածի 2-րդ մասը: Եթե դիտողությունը ընդունվի կարող է տարբեր մեկնաբանությունների տեղիք տա, օրինակ կարող է հասկացվել, որ առգրավումը կարող է իրականցվել ինչպես օրենքի համաձայն, այնպես էլ` ոչ օրենքի: (Նախագծի 16-րդ հոդվածը լրամշակված տարբերակում դարձել է 15-րդ հոդված):
6.11 Ընդունվել է, նախագծից հանվել է 17-րդ հոդվածը:

6.12. Ընդունվել է, նախագծից հանվել է 18-րդ հոդվածը:

6.13 Ընդունվել է, նախագծից հանվել է 18-րդ հոդվածը:

6.14 Ընդունվել է, նախագծից հանվել է 18-րդ հոդվածը:

6.15 Չի ընդունվել: Մեր կարծիքով ֆինանսական հաշվետվությունների հրապարակման հարցը պետք է կարգավորվի հանրային հատվածի կազմակերպության գործունեությունը կարգավորող կամ գործունեությանը առնչվող օրենքներով (օրինակ. պետական կառավարչական հիմնարկներինը` <<Պետական կառավարչական հիմնարկների մասին>> ՀՀ օրենքով): (Նախագծի 21-րդ հոդվածը լրամշակված տարբերակում դարձել է 18-րդ հոդված):

	ՀՀ Քաղաքացիական ծառայության խորհուրդ
	1. Նախագծի 8-րդ հոդվածի 2-րդ մասում նպատակահարմար է սահմանել չափանիշներ` կազմակերպության ղեկավարի կողմից հաշվապահական հաշվառումը վարելու (կառուցվածքային ստորաբաժանում համարվող հաշվապահական ծառայության, կազմակերպության աշխատակիցը համարվող հաշվապահի, հաշվապահական ծառայություններ մատուցող կազմակերպության կամ անհատ ձեռնարկատերերի) ընտրության հարցում` հետագայում տարակարծիք մեկնաբանություններից խուսափելու և միասնական մոտեցում ապահովելու համար:
2. Նախագծի 9-րդ հոդվածի 3-րդ կետը <<ներկայացման հետ,>> բառերից հետո լրացնել <<սահմանված կարգով>> բառերը` կիրառման ժամանակ խնդիրներից և տարակարծիք մեկնաբանություններից խուսափելու համար, քանի որ քաղաքացիական ծառայողի մասով հանձնարարականներ և ցուցումներ տալու հետ կապված հարաբերություններն արդեն իսկ կանոնակարգված են քաղաքացիական ծառայության մասին Հայաստանի Հանրապետության օրենսդրությամբ:
3. Նախագծի 9-րդ հոդվածի 4-րդ կետն անհրաժեշտ է խմբագրել քաղաքացիական ծառայողների մասով, քանի որ <<Քաղաքացիական ծառայության մասին>> ՀՀ օրենքի 25-րդ հոդվածով արդեն իսկ սահմանված են քաղաքացիական ծառայողին հանձնարարականներ տալու սահմանափակումները: Նշված դրույթի կիրառման ժամանակ հակասություն կառաջանա <<Քաղաքացիական ծառայության մասին>> ՀՀ օրենքի 25-րդ հոդվածի հետ:
4. Նախագծի 9-րդ հոդվածի 5-րդ կետը անհրաժեշտ է խմբագրել` հաշվի առնելով ՀՀ կառավարության կողմից հաստատված <<Հանրային ֆինանսների կառավարման համակարգի մասնագետների ուսուցման, շարունակական վերապատրաստման և որակավորման համակարգի ներդրման>> ռազմավարության (Ռազմավարության) <<Որակավորում>> բաժնի 3-րդ կետի պահանջները, ըստ որի պաշտոնների և դրանց զբաղեցման համար պահանջվող որոկավորումների ցանկը ըստ կազմակերպությունների, հաստատում է ՀՀ կառավարությունը, ինչպես նաև հաշվի առնելով 4-րդ կետի 1-ին ենթակետի պահանջները, համաձայն որի ՀՀ ֆինանսների նախարարության կողմից մինչև որակավորման պահանջն ուժի մեջ մտնելը համապատասխան պաշտոն զբաղեցնող անձինք համարվում են որակավորված:
5. Նախագծի 23-րդ հոդվածի <<գ>> կետը խմբագրել` համապատասխանեցնելով Ռազմավարության <<Գործընթացի կազմակերպում ենթակառուցվածքների զարգացում>> բաժնի 4-րդ ենթակետի <<ա>> պարբերության պահանջներին, համաձայն որի որակավորման գործընթացի կազմակերպման համար անհրաժեշտ իրավական դաշտի և ինստիտուցիոնալ կարողությունների ձևավորման համար ՀՀ կառավարության կողմից պետք է հաստատվի որակավորման տրամադրման և որակավորումից զրկելու կարգը ու որակավորման ենթակա մասնագիտությունների ցանկը:
	7.1 Ընդունվել է մասնակի: Հաշվի առնելով հանրային հատվածի կազմակերպությունների գործառույթների բազմազանությունը, կազմակերպությունների մեծությունը (աշխատողների թվաքանակը) և գտնվելու աշխարհագրական վայրը, հաշվապահ մասնագետների պատրաստվածության մակարդակը և այլ գործոններ, շատ դժվար է սահմանել դիտողությունում առաջարկվող չափանիշները: Այս կապակցությամբ նման չափանիշներ սահմանելու իրավասությունը վերապահվել է Լիազոր մարմնին: (Նախագծի 8-րդ հոդվածը լրամշակված տարբերակում դարձել է 7-րդ հոդված):
7.2
Ընդունվել է, նախագծում կատարվել է համապատասխան փոփոխություն (Նախագծի 9-րդ հոդվածը լրամշակված տարբերակում դարձել է 8-րդ հոդված):
7.3 
Ընդունվել է, նշված կետում ավելացվել է <<եթե օրենքով այլ բան նախատեսված չէ>> բառերը: (Նախագծի 9-րդ հոդվածը լրամշակված տարբերակում դարձել է 8-րդ հոդված):
7.4 Ընդունվել է: Նախագծի նշված կետը շարադրվել է հետևյալ խմբագրությամբ` “Հայաստանի Հանրապետության կառավարության կողմից սահմանված կազմակերպություններում գլխավոր հաշվապահ և հաշվապահ իրավունք ունեն աշխատել օրենսդրության համաձայն համապատասխանաբար գլխավոր հաշվապահի և հաշվապահի որակավորում ունեցող անձը”: (Նախագծի 9-րդ հոդվածը լրամշակված տարբերակում դարձել է 8-րդ հոդված):
7.5
ԸՆդունվել է, նախագծում կատարվել է համապատասխան փոփոխություն: (Նախագծի 23-րդ հոդվածը լրամշակված տարբերակում դարձել է 21-րդ հոդված):

	ՀՀ նախագահի աշխատակազմ
	1.Օրենքի 9-րդ հոդվածի 5-րդ կետով նախատեսվում է հաշվապահական հաշվառումը կարգավորող պետական մարմնի կողմից սահմանված կազմակերպություններում գլխավոր հաշվապահի որակավորումը:
- Օրենքում չի ներկայացվում, թե որոնք են <<սահմանված կազմակերպություններ>>-ը այսինքն առկա է անորոշություն:
- Պետական կառավարչական հիմնարկներում գլխավոր հաշվապահը հանդիսանում է քաղաքացիական ծառայող, հետևաբար նա ունի համապատասխան որակավորում:
2.Օրենքի 11-րդ հոդվածի 4-րդ կետով սահմանվում է հաշվապահական հաշվառման սկզբնական փաստաթղթերում սխալների ուղղման կարգը:
- Դրամական և բանկային փաստաթղթերում սխալների ուղղում չի թույլատրվում, ինչն իրատեսական չէ:
3.Օրենքի 13-րդ հոդվածի 2-րդ պարբերությամբ նախատեսվում է, որ որոշակի հաշվապահական հաշվառման փաստաթղթեր ստորագրելու իրավունք ունեցող անձանց շրջանակը կարող է սահմանվել հաշվապահական հաշվառումը կարգավորող իրավական ակտերով:
- Օրենքում չի ներկայացվում, թե որոնք են այդ <<որոշակի հաշվապահական հաշվառման փաստաթղթեր>>-ը:
4. Օրենքի 21-րդ հոդվածի 2-րդ կետով նախատեսվում է, որ կազմակերպությունը, որի ֆինանսական հաշվետվություններն օրենքին համապատասխան ենթակա են հրապարակման` պարտավոր են սահմանված ժամկետում հրապարակել իրենց տարեկան և միջանկյալ ֆինանսական հաշվետվությունները:
- Օրենքում չի ներկայացվում, թե որոնք են այդ <<կազմակերպություններ>>-ը:
	8.1  Ընդունվել է: Տե’ս ամփոփոթերթի 7.4 կետը: (Նախագծի 9-րդ հոդվածը լրամշակված տարբերակում դարձել է 8-րդ հոդված):
8.2 Չի ընդունվել: Նշված նորմը ամրագրված է նաև <<Հաշվապահական հաշվառման մասին>> գործող օրենքի 14-րդ հոդվածի 4-րդ մասում: Դրամական փաստաթղթերի մասով նման նորմ առկա է նաև ՀՀ կառավարության 08.10.2003թ. N 1408-Ն որոշմամբ հաստատված <<Դրամարկղային գործառնությունների իրականացման կարգում>>: 
Նախատեսվում է, որ դրամական և բանկային փաստաթղթերում սխալների հայտնաբերման դեպքում այդ փաստաթղթերը չեղյալ արվեն և կազմվեն նոր փաստաթղթեր, քանի որ այդ փաստաթղթերում ուղղումները պարունակում են մեծ ռիսկեր: (Նախագծի 11-րդ հոդվածը լրամշակված տարբերակում դարձել է 10-րդ հոդված):
8.3 Ընդունվել է, նախագծից հանվել է նշված պարբերությունը: (Նախագծի 13-րդ հոդվածը լրամշակված տարբերակում դարձել է 12-րդ հոդված):
8.4 ՉԻ ընդունվել:  Ֆինանսական հաշվետվությունների հրապարակման հարցը պետք է կարգավորվի հանրային հատվածի կազմակերպության գործունեությունը կարգավորող կամ գործունեությանը առնչվող օրենքներով (օրինակ. պետական կառավարչական հիմնարկներինը` <<Պետական կառավարչական հիմնարկների մասին>> ՀՀ օրենքով): (Նախագծի 21-րդ հոդվածը լրամշակված տարբերակում դարձել է 18-րդ հոդված):

	ՀՀ տնտեսական մրցակցության պաշտպանության պետական հանձնաժողով
	Նախագծի 9-րդ հոդվածի 5-րդ մասով նախատեսված պետական կառավարչական հիմնարկի գլխավոր հաշվապահի որակավորման պահանջի սահմանմամբ, վերջինիս կարգավիճակի իրավական հստակեցման վերաբերյալ դրույթի բացակայության հիմքով, կառաջանա հակասություն քաղաքացիական ծառայության օրենսդրությամբ նախատեսված քաղաքացիական ծառայության պաշտոն զբաղեցնելու համար նախատեսված և նշված հատուկ պահանջի միջև:
	9.1  Ընդունվել է:  Տե’ս ամփոփոթերթի 7.4 կետը: (Նախագծի 9-րդ հոդվածը լրամշակված տարբերակում դարձել է 8-րդ հոդված):

	ՀՀ ազգային վիճակագրական ծառայություն
	1.Օրենքի նախագծի 8-րդ հոդվածի 1-ին կետում <<աշխատակազմի ղեկավարը>> բառերը հարկ է փոխորինել <<գլխավոր ֆինանսիստ>> բառերով, քանի որ սույն Օրենքի նախագծով աշխատակազմի ղեկավարի համար նախատեսված պարտականությունները կրկնում են <<Գանձապետական համակարգի մասին>> ՀՀ օրենքի 9-րդ հոդվածով գլխավոր ֆինանսիստի համար նախատեսված պարտականությունները: Կամ սույն Օրենքի նախագծին զուգահեռ հարկ է ներկայացնել նաև <<Գանձապետական համակարգի մասին>> ՀՀ օրենքում փոփոխություններ` գլխավոր ֆինանսիստի պարտականությունները վերապահելով աշխատակազմի ղեկավարին:
2. Առաջարկվում է հանել Օրենքի նախագծի 11 հոդվածի 4-րդ կետի վերջին նախադասությունը, քանի որ դրամարկղային և բանկային փաստաթղթերում սխալների ուղղումը կարգավորվում է գործող այլ օրենքներով, և նպատակահարմար չէ սահմանափակել սխալների ուղղման իրավունքը:
3.Օրենքի նախագծի 11-րդ հոդվածի 2-րդ կետի է/ ենթակետը առաջարկվում է շարադրել նոր խմբագրությամբ.<<է/ պատասխանատու անձանց պաշտոնները, նրանց ստորագրությունները և/կամ/ կազմակերպության կնիքը:>>:
	10.1 Ընդունվել է այլ խմբագրությամբ: Տե’ս 2.6 կետը: (Նախագծի 8-րդ հոդվածը լրամշակված տարբերակում դարձել է 7-րդ հոդված):
10.2 Չի ընդունվել: Օրենքի նախագծի 11-րդ հոդվածի 4-րդ մասը անդրադառնում է սկզբնական հաշվառման բոլոր փաստաթղթերին և ճիշտ չի լինի, որ այն չանդրադառնա դրամարկղային և բանկային փաստաթղթերին: Նույն նորմը ամրագրված է նաև <<Հաշվապահական հաշվառման մասին>> գործող օրենքի 14-րդ հոդվածի 4-րդ մասում: Գործող օրենսդրությամբ անդրադարձ կա միայն դրամարկղային փաստաթղթերի ուղղմանը, բայց ոչ բանկային (տես` ՀՀ կառավարության 08.10.2003թ. N 1408-Ն որոշմամբ հաստատված <<Դրամարկղային գործառնությունների իրականացման կարգը>>: (Նախագծի 11-րդ հոդվածը լրամշակված տարբերակում դարձել է 10-րդ հոդված):
10.3 Չի ընդունվել: Օրենքի նախագծի 11-րդ հոդվածի 2-րդ մասի <<է>> կետը նույնությամբ կրկնում է <<Հաշվապահական հաշվառման մասին>> գործող օրենքի 14-րդ հոդվածի 2-րդ մասի <<է>> կետը: Քանի որ հանրային և ոչ հանրային կազմակերպությունների միջև գործարքը փաստաթղթավորվում է նույն փաստաթղթով, ապա երկու օրենքների միջև կառաջանը անհամապատասխանություն: Միաժամանակ <<և/կամ>> արտահայտությունը տեղին չէ, քանի որ <<կամ>> շաղկապի օգտագործման դեպքում սկզբնական հաշվառման փաստաթութղը կարող է կամ ստորագրվել կամ կնքվել: (Նախագծի 11-րդ հոդվածը լրամշակված տարբերակում դարձել է 10-րդ հոդված):

	ՀՀ սպորտի և երիտասարդության հարցերի նախարարություն
	1.Նախագծի ամբողջ տեքստում սկզբնական հաշվառման փաստաթղթերի և ֆինանսական հաշվետվությունների պարտադիր վավերապայմանի մեջ նշել նաև կազմակերպության կնիքի առկայությունը, քանի որ համաձայն <<Պետական կառավարչական հիմնարկների մասին>> ՀՀ օրենքի 3-րդ հոդվածի 5-րդ մասի և <<Պետական ոչ առևտրային կազմակերպությունների մասին>> ՀՀ օրենքի 3-րդ հոդվածի 6-րդ մասի` կնիքի առկայությունը պարտադիր պահանջ է պետական կառավարչական հիմնարկների և պետական ոչ առևտրային կազմակերպությունների համար:
2.Նախագծի 23-րդ հոդվածի <<բ>> և <<գ>> կետերում նախատեսված հաշվապահական հաշվառման հին համակարգից նոր համակարգին անցման ժամանակացույցը և օրենքի մի մասի պահանջի ուժի մեջ մտնելու ժամանակացույցը և օրենքի մի մասի պահանջների ուժի մեջ մտնելու ժամանակացույցը սահմանել օրենքով` համաձայն <<Իրավական ակտերի մասին>> ՀՀ օրենքի 48-րդ հոդվածի 2-րդ մասի դրույթների:
	11.1  Չի ընդունվել: Դիտողություններում նշված օրենքների համապատասխան հոդվածները չեն անդրադառնում սկզբնական հաշվառման փաստաթղթերին:
11.2  Ընդունվել է: (Նախագծի 23-րդ հոդվածը լրամշակված տարբերակում դարձել է 21-րդ հոդված):


	12
	ՀՀ արտակարգ իրավիճակների նախարարություն
	ՀՀ օրենքի նախագծի 4-րդ հոդվածի 2-րդ կետի բ/ ենթակետի վերաբերյալ առաջարկվում է չառանձնացնել հանրային հատվածի կազմակերպությունների համար առանձին հաշվային պլան, այլ գործել միջազգային հաշվապահական հաշվառման հաշվային պլանով: Հաշվապահական հաշվառումը տարբեր հաշվային պլաններով վարումը նպատակահարմար չէ, քանի որ <<Հանրային հատվածի կազմակերպությունների հաշվապահական հաշվառման մասին>> ՀՀ օրենքով սահմանված պետական կառավարչական որոշ հիմնարկներին կառավարության կողմից հաստատված իրենց կանոնադրությամբ թույլատրվում է իրականացնել ձեռնարկատիրական գործունեություն:
Ելնելով վերոգրյալից, մեր կարծիքով, նպատակահարմար չէ միևնույն կազմակերպության գործունեությունը վարվի տարբեր հաշվապահական հաշվառման հաշվային պլաններով:
	12.1  Չի ընդունվել: Հաշվապահական հաշվառման որևէ ստանդարտով (ինչպես ազգային, այնպես էլ միջազգային) հաշվային պլան սահմանված չէ: Հաշվապահական հաշվառման հաշվային պլանը կազմակերպության վրա ազդող իրադարձությունների և դրա կողմից իրականացվող գործառնությունների փաստերիª հաշվապահական հաշվառման մեջ գրանցման և խմբավորման սխեմա է: Այն մշակվում է այն ստանդարտների հիման վրա, որոնց համաձայն վարվում է հաշվապահական հաշվառումը և պատրասվում է ֆինանսական հաշվետվությունները:

	13
	ՀՀ Երևանի քաղաքապետարան
	Նախագծի 8-րդ հոդվածի 1-ին կետում <<համայնքի ղեկավարը>> բառերից հետո ավելացնել <<համայնքային ոչ առևտրային կազմակերպություններում` համայնքային ոչ առևտրային կազմակերպության գործադիր մարմինը>> բառերը:>>
	13.1  Ընդունվել է այլ խմբագրությամբ: Տե’ս 2.6 կետը: (Նախագծի 8-րդ հոդվածը լրամշակված տարբերակում դարձել է 7-րդ հոդված):


	14
	ՀՀ պաշտպանության նախարարություն
	Նախագծի 4-րդ հոդվածի 3-րդ մասում <<Սույն օրենքի համաձայն կառավարության կողմից ընդունած որոշումները և հաշվապահական հաշվառումը կարգավորող պետական մարմնի կողմից ընդունած>> բառերն անհրաժեշտ է փոխարինել <<Սույն հոդվածի 2-րդ մասի <<բ>> և <<գ>> ենթակետերով նախատեսված>> բառերով:  
	14.1 Ընդունվել է, Նախագծի 4-րդ հոդվածի 3-րդ մասը խմբագրվել է:

	15
	ՀՀ Հանրային ծառայությունները կարգավորող հանձնաժողով
	Դիտողություններ և առաջարկություններ չկան
	

	16
	ՀՀ Արարատի մարզպետարան
	Դիտողություններ և առաջարկություններ չկան
	

	17
	ՀՀ Վայոց Ձորի մարզպետարան
	Դիտողություններ և առաջարկություններ չկան
	

	18
	ՀՀ Շիրակի մարզպետարան
	Դիտողություններ և առաջարկություններ չկան
	

	19
	ՀՀ Լոռվա մարզպետարան
	Դիտողություններ և առաջարկություններ չկան
	

	20
	ՀՀ Տավուշի մարզպետարան
	Դիտողություններ և առաջարկություններ չկան
	

	21
	ՀՀ Կոտայքի մարզպետարան
	Դիտողություններ և առաջարկություններ չկան
	

	22
	ՀՀ արտաքին գործերի նախարարություն
	Դիտողություններ և առաջարկություններ չկան
	

	23
	ՀՀ տրանսպորտի և կապի նախարարություն
	Դիտողություններ և առաջարկություններ չկան
	

	24
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան
	

	25
	ՀՀ մշակույթի նախարարություն
	Դիտողություններ և առաջարկություններ չկան
	

	26
	ՀՀ բնապահպանության նախարարություն
	Դիտողություններ և առաջարկություններ չկան
	

	27
	ՀՀ էներգետիկային և բնական պաշարների նախարարություն
	Դիտողություններ և առաջարկություններ չկան
	

	28
	ՀՀ կառավարությանն առընթեր պետական գույքի կառավարման վարչություն
	Դիտողություններ և առաջարկություններ չկան
	

	29
	ՀՀ վերահսկիչ պալատ
	Դիտողություններ և առաջարկություններ չկան
	

	30
	ՀՀ մարդու իրավունքների պաշտպանի աշխատակազմ
	Դիտողություններ և առաջարկություններ չկան
	

	31
	ՀՀ կառավարությանն առընթեր քաղաքացիական ավիացիայի գլխավոր վարչություն
	Դիտողություններ և առաջարկություններ չկան
	

	32
	ՀՀ սոցիալական ապահովության պետական ծառայություն
	Դիտողություններ և առաջարկություններ չկան
	

	33
	ՀՀ ազգային անվտանգության խորհուրդ
	Դիտողություններ և առաջարկություններ չկան
	

	34
	ՀՀ ազգային անվտանգության ծառայություն
	Դիտողություններ և առաջարկություններ չկան
	

	35
	ՀՀ կենտրոնական ընտրական հանձնաժողով
	Դիտողություններ և առաջարկություններ չկան
	

	36
	ՀՀ գլխավոր դատախազություն
	Դիտողություններ և առաջարկություններ չկան
	

	37
	Հեռուստատեսության և ռադիոյի ազգային հանձնաժողով
	Դիտողություններ և առաջարկություններ չկան
	

	38
	ՀՀ արդարադատության նախարարություն
	1. Գտնում ենք, որ ներկայացված օրենքի նախագծով հանրային հատվածի կազմակերպությունների համար առանձնահատկություններ չեն սահմանվում, իսկ նախագծի շատ դրույթներ արդեն իսկ հստակ կարգավորված են «Հաշվապահական հաշվառման մասին» ՀՀ օրենքով: Ուստի, մեր կարծիքով, նոր իրավական ակտով այդ հարաբերությունները նորից կարգավորելու անհրաժեշտությունը չկա, քանի որ այս պարագայում կստացվի նույն տեսակի իրավական ակտերի դրույթների կրկնություն, ինչը չի բխում <<Իրավական ակտերի մասին>> ՀՀ օրենքի 45-րդ հոդվածի 1-ին մասի պահանջներից, որոնց համաձայն` նույն մարմնի ընդունած նույն տեսակի նորմատիվ իրավական ակտերում, որպես կանոն, չպետք է կրկնվեն գործող իրավական ակտերում պարունակվող նորմատիվ դրույթները:

Միաժամանակ հայտնում ենք, որ եթե առկա են առանձնահատկություններ, որոնք նախատեսված չեն «Հաշվապահական հաշվառման մասին» ՀՀ օրենքով և որոնք իրավական ակտով կարգավորման կարիք ունեն, ապա գտնում ենք, որ այս պարագայում անհրաժեշտ է համապատասխան փոփոխություններ և լրացումներ կատարել հիշյալ օրենքում:

2. Օրենքի նախագծի 3-րդ հոդվածի և ամբողջ տեքստի կապակցությամբ անհրաժեշտ է նկատի ունենալ, որ ՀՀ Սահմանադրության համաձայն ՀՀ-ում պետական իշխանությունն իրականացվում է ՀՀ Սահմանադրությանը և ՀՀ օրենքներին համապատասխան: Օրենքներ և իրավական ակտեր ընդունելու լիազորություն ունեն միայն ՀՀ Սահմանադրությամբ նախատեսված մարմինները: Օրենքներն ու իրավական ակտերն ուժի մեջ են մտնում հրապարակվելուց հետո: Մինչդեռ հոդվածով նախատեսված հաշվապահական ստանդարտները չեն ընդունվել ու հրապարակվել ՀՀ Սահմանադրությամբ և օրենքներով նախատեսված կարգով և դրանք չեն կարող գործել ՀՀ տարածքում: Այդ ստանդարտների թարգմանությունն ու հրատարակումը դեռևս չի նշանակում, որ դրանք հանդիսանալու են ՀՀ օրենսդրության բաղկացուցիչ մասը: Այդ ստանդարտները պետք է ընդունվեն համապատասխան իրավասություն ունեցող որևէ պետական մարմնի կողմից, սահմանված կարգով հրապարակվեն, որից հետո կդառնան ՀՀ օրենսդրության բաղկացուցիչ մաս: Այլ պարագայում ցանկացած դիմումի համաձայն դրանք կդիտվեն հակասահմանադրական: 


Բացի այդ, օրենքում չեն կարող հղումներ կատարվել ստորադաս, ինչպես նաև սահմանված կարգով ուժի մեջ չմտած իրավական ակտերին` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները: 

Այդ իսկ առումով նախագծից անհրաժեշտ է հանել 3-րդ հոդվածի 1-ին մասի 3-ից 6-րդ կետերը:

3. Օրենքի նախագծի 3-րդ հոդվածի 1-ին մասի 2-րդ կետում «կառավարության» բառից առաջ անհրաժեշտ է լրացնել «Հայաստանի Հանրապետության» բառերը:

4. Օրենքի նախագծի 4-րդ հոդվածի վերաբերյալ հայտնում ենք, որ հաշվապահական հաշվառումը կարգավորվում է օրենքներով ու իրավական այլ ակտերով, այլ ոչ թե որևէ մարմնի կողմից: Գտնում ենք, որ պետական մարմինները կարող են միայն իրականացնել պետական քաղաքականություն այդ բնագավառում, ինչպես նաև իրենց իրավասության սահմաններում ընդունել գերատեսչական իրավական ակտեր:


Նույն հոդվածի 2-րդ մասի 1-ին կետում պարզ չէ, թե ինչ «սահմանված կարգի» մասին է խոսքը գնում, ում կողմից և ինչ իրավական ակտով է այն սահմանվում:

   Նույն դիտողությունը վերաբերում է նաև օրենքի նախագծի 9-րդ հոդվածի 3-րդ մասին, 12-րդ հոդվածի 3-րդ մասի 2-րդ պարբերությանը և 20-րդ հոդվածի 2-րդ մասին:

5. Օրենքի նախագծի 4-րդ հոդվածի 2-րդ մասի 2-րդ, 3-րդ կետերի և նախագծի 4-րդ հոդվածի 5-րդ մասի վերաբերյալ հայտնում ենք, որ ՀՀ Սահմանադրության 83.5-րդ հոդվածի, ինչպես նաև «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջների համաձայն գերատեսչական իրավական ակտերով չեն կարող սահմանափակվել կազմակերպությունների իրավունքները կամ նրանց համար սահմանվել այլ պայմաններ:

Նույն մասի 3-րդ կետում պարզաբանման կարիք ունի «իրավական այլ ակտեր» հասկացությունը, մասնավորապես` գտնում ենք, որ անհրաժեշտ է հստակ նշել, թե ինչ իրավական ակտերի մասին է խոսքը գնում:

6. Օրենքի նախագծի 4-րդ հոդվածի 3-րդ մասի 1-ին կետում պարզ չէ, թե հաշվապահական հաշվառման հետ կապված գործընթացն ինչին է ներդաշնակեցվելու:


Նույն մասի 3-րդ կետում հստակեցման կարիք ունի, թե հաշվապահների ինչ «արհեստավարժության համապատասխան աստիճանի» մասին է խոսքը գնում:


Նույն մասի 4-րդ կետի վերաբերյալ հայտնում ենք, որ ՀՀ օրենսդրությամբ «որակավորված անհատ» հասկացություն նախատեսված չէ: Նույն կետում պարզաբանման կարիք ունեն «Հայաստանի Հանրապետությունում ընդունելի» և «միջազգայնորեն ճանաչված» հասկացությունները: Բացի այդ, նույն կետում հստակ չէ, թե նշված անձանց «հաշվառումն» ու «ցանկի հրապարակումն» ինչ կարգով են իրականացվելու, ում կողմից և որտեղ:

7. Օրենքի նախագծի 4-րդ հոդվածի 3-րդ մասի 5-րդ կետում հստակեցման կարիք ունի, թե որոնք են «հաշվապահական ոլորտի հաստատությունները և մարմինները»:

8. Օրենքի նախագծի 4-րդ հոդվածի 4-րդ մասում անհրաժեշտ է հստակ նշել, թե ում կողմից և ինչ կարգով է սահմանվում նշված ստորաբաժանումը:

9. Օրենքի նախագծի 5-րդ հոդվածով նախատեսված հաշվապահական հաշվառման հասկացությունը չի համապատասխանում «Հաշվապահական հաշվառման մասին» ՀՀ օրենքի 5-րդ հոդվածով սահմանված հասկացությանը: 

10. Օրենքի նախագծի 6-րդ հոդվածի բովանդակությունն անհրաժեշտ է համապատասխանեցնել «Հաշվապահական հաշվառման մասին» ՀՀ օրենքի 6-րդ հոդվածով արդեն իսկ սահմանված դրույթներին:

11. Օրենքի նախագծի 7-րդ հոդվածն անհրաժեշտ է համապատասխանեցնել «Հաշվապահական հաշվառման մասին» ՀՀ օրենքի 7-րդ հոդվածի պահանջներին:

Բացի այդ, նույն հոդվածում հստակեցման կարիք ունի, թե որ «միջոցների» տեղաբաշխման մասին է խոսքը գնում:

12. Օրենքի նախագծի 8-րդ հոդվածի 3-րդ մասի 1-ին կետում անհրաժեշտ է նշել, թե «համաձայնեցումն» ինչ կարգով և ինչ ժամկետներում է իրականացվելու, որոնք են մերժման հիմքերը: 

Նույն դիտողությունը վերաբերում է նաև օրենքի նախագծի 12-րդ հոդվածի 4-րդ մասին:

13. Օրենքի նախագծի 8-րդ հոդվածի 4-րդ մասի կապակցությամբ հայտնում ենք, որ լիազոր մարմնի կողմից կազմակերպության կառուցվածքային ստորաբաժանման համար չեն կարող սահմանվել պահանջներ` նկատի ունենալով ՀՀ Սահմանադրության 83.5-րդ հոդվածի, ինչպես նաև «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջները:

14. Օրենքի նախագծի 9-րդ հոդվածի առաջին մասից բխում է, որ կազմակերպության ղեկավարը կարող է լինել նաև կազմակերպության գլխավոր հաշվապահ, որը մեր կարծիքով նպատակահարմար չէ: Այս կապակցությամբ գտնում ենք, որ կազմակերպությունում աշխատող մեկ հաշվապահը կամ կազմակերպության հաշվապահական հաշվառումն իրականացնող ղեկավարը չպետք է կոչվի գլխավոր հաշվապահ:

        Գտնում ենք, որ գլխավոր հաշվապահի կարգավիճակը պետք է որոշվի կազմակերպության կանոնադրությամբ կամ ղեկավարի կողմից: Այդ կապակցությամբ առաջարկում ենք հանել 9-րդ հոդվածի 2-3 մասերը և հաշվապահական հաշվառման համար ողջ պատասխանատվությունը թողնել միայն կազմակերպության ղեկավարի վրա: 

15. Ըստ օրենքի նախագծի 10-րդ հոդվածի վերնագրի` հոդվածի տեքստում պետք է սահմանվեն հաշվապահական ծառայության ղեկավարին և հաշվապահներին ներկայացվող պահանջներ, մինչդեռ հոդվածն ըստ էության որևէ պահանջ չի սահմանում, ուստի հոդվածի տեքստի բովանդակությունը չի համապատասխանում հոդվածի վերնագրի պահանջներին: Բացի այդ, հիշյալ հոդվածի 1-ին մասը նախատեսում է, թե ովքեր են հանդիսանում քաղաքացիական, համայնքային կամ այլ ծառայողներ, որը ՀՀ օրենսդրությամբ արդեն իսկ նախատեսված է, ուստի դա ներկայացված նախագծով նորից սահմանելու անհրաժեշտությունը չկա:


Նույն հոդվածի 1-ի և 2-րդ մասերի վերաբերյալ անհրաժեշտ է նկատի ունենալ, որ նախագծի 4-րդ հոդվածի 2-րդ մասը 4-րդ կետ չունի և որևէ ցանկ չկա նախատեսված:


Նույն հոդվածի 2-րդ մասում հստակեցման կարիք ունի «ուսուցանվող հաշվապահ» հասկացությունը: Բացի այդ, պարզ չէ, թե ինչ կարգով և ում կողմից է անձը նշանակվելու «ուսուցանվող հաշվապահ»: Հիմնավորման կարիք ունի նաև նախատեսված «մինչև երեք տարի» ժամկետի սահմանումը: 

16. Օրենքի նախագծի 13-րդ հոդվածում պարզ չէ, թե ինչ կարգով են իրականացվելու սխալների ուղղումները գրանցամատյաններում:

17. Օրենքի նախագծի 14-րդ հոդվածի 1-ին մասի 2-րդ պարբերությունում հստակեցման կարիք ունի «որոշակի փաստաթղթեր» հասկացությունը, մասնավորապես` նախագծով անհրաժեշտ է հստակ նշել, թե որ փաստաթղթերի մասին է խոսքը գնում: Գտնում ենք նաև, որ հաշվապահական հաշվառման փաստաթղթեր ստորագրելու իրավունք ունեցող անձանց շրջանակը հստակ պետք է սահմանվի ներկայացված նախագծով, այլ ոչ թե այլ իրավական ակտերով:

18. Օրենքի նախագծի 15-րդ հոդվածն անհրաժեշտ է համապատասխանեցնել «Հաշվապահական հաշվառման մասին» ՀՀ օրենքի 17-րդ հոդվածի պահանջներին:

19. Հիմք ընդունելով ՀՀ Սահմանադրության 83.5-րդ հոդվածի 5-րդ կետի պահանջերը, պետք է սահմանել միայն, թե որ տեղեկությունները չեն համարվում առևտրային կամ այլ գաղտնիք համարվող տեղեկություններ: Այդ կապակցությամբ անհրաժեշտ է խմբագրել օրենքի նախագծի 16-րդ հոդվածը:

20. Օրենքի նախագծի 18-րդ հոդվածի 1-ին մասի 6-րդ կետում պարզ չեն կազմակերպության տնօրինության տակ գտնվող միջոցները «հանրորեն մատչելի» լինելու չափանիշները:

Նույն մասի վերջին պարբերությունում «օրենքով» բառն անհրաժեշտ է  փոխարինել «օրենքով նախատեսված դեպքում» բառերով:

21. Օրենքի նախագծի 19-րդ հոդվածի 1-ին մասում անհրաժեշտ է հստակ նշել, թե որ դեպքում է կազմվելու «առանձին ֆինանսական հաշվետվություն», և որ դեպքում` «անհատական ֆինանսական հաշվետվություն»: Բացի այդ, օրենքի նախագծի 18-րդ հոդվածով «առանձին կամ անհատական ֆինանսական հաշվետվությունները» որպես ֆինանսական հաշվետվությունների բաղկացուցիչ մաս նախատեսված չեն:

Նույն մասի 2-րդ պարբերության կապակցությամբ հայտնում ենք, որ օրենքի նախագծի 18-րդ հոդվածով «համախմբված ֆինանսական հաշվետվություն» որպես ֆինանսական հաշվետվությունների բաղկացուցիչ մաս նախատեսված չէ: Բացի այդ, նույն պարբերության կապակցությամբ անհրաժեշտ է նկատի ունենալ, որ միջազգային ստանդարտներով կամ լիազոր մարմնի կողմից չեն կարող իրավաբանական անձանց համար սահմանվել պարտականություններ` նկատի ունենալով որ ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջները, որոնց համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների uահմանափակումները, նրանց պարտականությունները։ 

Նույն մասի 3-րդ պարբերության վերաբերյալ հայտնում ենք, որ ներկայացված օրենքի նախագծի 2-րդ հոդվածի համաձայն` օրենքը տարածվում է կազմակերպությունների վրա, իսկ «Հայաստանի Հանրապետությունը» կազմակերպություն չէ, ուստի առկա հակասությունը վերացնելու համար անհրաժեշտ է հանել վերոհիշյալ պարբերությունը: 

22. Օրենքի նախագծի 20-րդ հոդվածի 3-րդ մասի կապակցությամբ հայտնում ենք, որ նկատի ունենալով ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջները, լիազոր մարմնի կողմից ֆինանսական հաշվետվություններ կազմելու դեպքեր սահմանվել չեն կարող:

23. Օրենքի նախագծի 22-րդ հոդվածի կապակցությամբ գտնում ենք, որ կազմակերպությունների ֆինանսական հաշվետվությունները հրապարակելու դեպքերն անհրաժեշտ է նախատեսել ներկայացված օրենքի նախագծով, այլ ոչ թե նոր օրենքի նախագծով:

24. Օրենքի նախագծի 24-րդ հոդվածն անհրաժեշտ է բովանդակային առումով խմբագրել, քանի որ նախատեսված խմբագրությունն անհասկանալի է և ոչ հստակ:

25. Օրենքի նախագծի 25-րդ հոդվածի 2-րդ մասում «ներքին աուդիտորների» բառերն անհրաժեշտ է փոխարինել «հաշվապահի» բառով:

 Նույն հոդվածի 3-րդ մասի անհրաժեշտությունը չկա` նկատի ունենալով ՀՀ կառավարության 2004 թվականի ապրիլի 8-ի «ՀՀ օրենքի, ՀՀ Ազգային ժողովի նորմատիվ որոշման, ՀՀ միջազգային պայմանագրի կիրարկումն ապահովող միջոցառումների մասին» թիվ 541-Ն որոշման պահանջները:

26. Օրենքի նախագծի հոդվածների մասերի կետերի և պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	1. Չի ընդունվել: <<Հաշվապահական հաշվառման մասին>> ՀՀ գործող օրենքի մեթոդաբանական մասը մշակվել է Հաշվապահական հաշվառման միջազգային ստանդարտների խորհրդի կողմից հրապարակված <<Ֆինանսական հաշվետվությունների պատրաստման և ներկայացման հիմունքների>> հիման վրա, իսկ հանրային հաշվածի հաշվապահական հաշվառման միջազգային ստանդարտների (ՀՀՀՀՄՍ-ների) փաթեթը նման փաստաթուղթ չի ներառում: <<Հիմունքներում>> բերված շատ հասկացություններ ՀՀՀՀՄՍ-ներում չի կիրառվում կամ ենթարկվել է համապատասխան փոփոխությունների: Օրենքի նախագիծը մշակելիս օգտագործվել է ՀՀՀՀՄՍ-ներում կիրառված հասկացությունները: 
Եթե <<Հաշվապահական հաշվառման մասին>> ՀՀ գործող օրենքում համապատասխան փոփոխությունների վերաբերյալ առաջարկը ընդունվի (հաշվապահական հաշվառման մասին մեկ միասնական օրենք ունենալու նպատակով), ապա անհրաժեշտ կլինի առնվազն գործող օրենքի հետևյալ հոդվածները կրկօրինակել հանրային հատվածի կազմակերպությունների համար (այսինքն օրենքում նույն հոդվածը ունենալ և հանրային հատվածի կազմակերպությունների համար, և մնացած բոլոր կազմակերպությունների համար). 
1. Հոդված 2. Օրենքի գործողության ոլորտը
2. Հոդված 3. Հաշվապահական հաշվառումը կարգավորող իրավական ակտերը և ֆինանսական հաշվետվությունների միջազգային ստանդարտները
3. Հոդված 4. Հաշվապահական հաշվառման կարգավորումը
4. Հոդված 5. Հաշվապահական հաշվառումը
5. Հոդված 6. Ֆինանսական հաշվետվությունները
6. Հոդված 6.1. Ֆինանսական հաշվետվությունների միջազգային ստանդարտներին և միջազգային ստանդարտների ուղեցույցներին համապատասխան ֆինանսական հաշվետվությունների ներկայացնող կազմակերպությունները
7. Հոդված 11. Կազմակերպության ղեկավարի իրավունքները և պարտականությունները հաշվապահական հաշվառման կազմակերպման գործում
8. Հոդված 12. Գլխավոր հաշվապահի իրավունքները և պարտականությունները
9. Հոդված 13. Հաշվապահական հաշվառման վարման հիմնական կանոնները 
10. Հոդված 16. Ստորագրման իրավունքը հաշվապահական հաշվառման փաստաթղթերում
11. Հոդված 17. Ակտիվների և պարտավորությունների գույքաքրումը
12. Հոդված 22. Հաշվետու ժամանակաշրջանը
13. Հոդված 23. Ֆինանսական հաշվետվություններ ներկայացնելը
14. Հոդված 24. Ֆինանսական հաշվետվությունների հրապարակայնությունը
15. Հոդված 26. Սույն օրենքի ուժի մեջ մտնելը
<<Հաշվապահական հաշվառման մասին>> ՀՀ գործող օրենքում նշված քանակի հոդվածների կրկօրինակումը զգալիորեն կծանրաբեռնի օրենքը և այն կդարձնի դժվար կիրառելի:

Միաժամանակ “Հանրային հատվածի կազմակերպությունների հաշվապահական հաշվառման մասին” ՀՀ օրենքի նախագծի մշակումը պայմանավորված է նաև ՀՀ կառավարության 2010թ. գործունեության և ԵՀՔ ՀՀ-ԵՄ գործողությունների ծրագրի կատարումն ապահովող 2009-2011 թվականների միջոցառումների իրականացման անհրաժեշտությամբ:  Բացի այդ պետք է նշել, որ  ՀԲ-ն աննպատակահարմար է համարվել հանրային և մասնավոր հատվածների հաշվապահական հաշվառման մասին օրենքների միավորումը

2. Ընդունվել է, նախագծում կատարվել են համապատասխան փոփոխություններ:

3. Ընդունվել է, նախագծում կատարվել է համապատասխան փոփոխություն:

4. Առաջին դիտողությունը չի ընդունվել, քանի որ նման դրույթ սահմանված է այլ օրենքներում, մասնվորապես` “Հաշվապահական հաշվառման մասին”, “Գնումների մասին” և այլ օրենքներում:

Մյուս դիտողությունները ընդունվել են, նշված կետերից հանվել են “սահմանված կարգով” բառերը:

(Նախագծի 9-րդ հոդվածը լրամշակված տարբերակում դարձել է 8-րդ հոդված, իսկ 20-րդ հոդվածը` 18):
5.  Առաջին դիտողությունը չի ընդունվել, քանի որ Լիազոր մարմինը հաշվապահական հաշվառմանն կարգավորման շրջանակներում հաստատելու է օրինակելի փաստաթղթերի նմուշներ և պարզ չէ, թե ինչպես են սահմանափակվում կազմակերպությունների իրավունքները: Նման դրույթ սահմանված է նաև “Հաշվապահական հաշվառման մասին” ՀՀ օրենքում:

Երկրորդ դիտողությունը ընդունվել է, նախագծում կատարվել է համապատասխան փոփոխություն:

6. Ընդունվել է,  նախագծի 4-րդ հոդվածի 3-րդ մասի 1-ին կետը հանվել է նախագծից, իսկ նույն հոդվածի 1-ին մասում ավելացվել է “և համակարգումն” բառերը:

Ընդունվել է, “արհեստավարժության” բառը փոխարինվել է “մասնագիտական գիտելիքների և աշխատանքային ունակությունների” բառերով:

Ընդունվել է, նշված կետը շարադրվել է հետևյալ խմբագրությամբ. “ որակավորված հաշվապահների` ֆիզիկական անձանց և կազմակերպությունների` Հայաստանի Հանրապետության կառավարության սահմանած կարգով հաշվառումն ու վերջիններիս ցանկի հրապարակումը”:

7. Ընդունվել է, նշված կետը շարադրվել է հետևյալ խմբագրությամբ` “հաշվապահական հաշվառման ոլորտում միջազգային կազմակերպությունների, օտարերկրյա կազմակերպությունների և Հայաստանի Հանրապետության պետական ու տեղական ինքնակառավարման մարմինների համագործակցությունը”: 

8. Ընդունվել է, նախագծից հանվել է նշված մասը:

9. Չի ընդունվել: Օրենքի նախագծի 5-րդ հոդվածում ներկայացված` <<հաշվապահական հաշվառման>> սահմանումը չի հակասում <<Հաշվապահական հաշվառման մասին>> ՀՀ օրենքի 5-րդ հոդվածում նշված սահմանմանը և ավելի ամբողջական է, քան այդ սահմանումը: 
10. Չի ընդունվել: <<Հաշվապահական հաշվառման մասին>> օրենքի մեթոդաբանական մասը մշակվել է Հաշվապահական հաշվառման միջազգային ստանդարտների խորհրդի կողմից հրապարակված <<Ֆինանսական հաշվետվությունների պատրաստման և ներկայացման հիմունքների>> հիման վրա, իսկ հանրային հատվածի հաշվապահական հաշվառման միջազգային ստանդարտների (ՀՀՀՀՄՍ-ների) փաթեթը նման փաստաթուղթ չի ներառում: <<Հիմունքներում>> բերված շատ հասկացություններ ՀՀՀՀՄՍ-ներում չի կիրառվում կամ ենթարկվել է համապատասխան փոփոխությունների: Օրենքի նախագիծը մշակելիս օգտագործվել է ՀՀՀՀՄՍ-ներում կիրառված հասկացությունները: Օրինակ. ՀՀՀՀՄՍ 1 <<Ֆինանսական հաշվետվությունների ներկայացում>> ստանդարտի 15-րդ պարագրաֆի համաձայն.
<<Ֆինանսական հաշվետվությունները կազմակերպության ֆինանսական վիճակի և ֆինանսական արդյունքների համակարգված ներկայացումն են: Ընդհանուր նշանակության ֆինանսական հաշվետվությունների նպատակը կազմակերպության ֆինանսական վիճակի, ֆինանսական արդյունքների և դրամական միջոցների հոսքերի վերաբերյալ տեղեկատվության տրամադրումն է, որն օգտակար է օգտագործողների լայն շրջանակների կողմից միջոցների տեղաբաշխման վերաբերյալ որոշումներ կայացնելու և գնահատելու համար: ... >>: 
Նշված պարագրաֆը իր արտացոլումն է գտել օրենքի նախագծի 6-րդ և 7-րդ հոդվածներում:
11. Ընդունվել է, նշված հոդվածը հանվել է նախագծից: Միաժամանակ հարկ է նկատել, որ “Հաշվապահական հաշվառման մասին” ՀՀ օրենքի 7-րդ հոդվածը ուժը կորցրած է ճանաչվել: 
12. Ընդունվել է, նախագծում կատարվել է համապատասխան փոփոխություն: (Նախագծի 8-րդ հոդվածը լրամշակված տարբերակում դարձել է 7-րդ հոդված):
13. Ընդունվել է: Նախագծից հանվել է նշված մասը: (Նախագծի 8-րդ հոդվածը լրամշակված տարբերակում դարձել է 7-րդ հոդված):
14. Չի ընդունվել, քանի որ պարզ չէ, թե 9-րդ հոդվածի 1-ին մասից ինչպես է բխում  որ կազմակերպության ղեկավարը կարող է լինել նաև կազմակերպության գլխավոր հաշվապահ: Նախագծի նշված մասում սահմանված է “Կազմակերպությունում հաշվապահական հաշվառման ընդհանուր վարումը և ֆինանսական հաշվետվությունների կազմումն իրականացնում է հաշվապահական ծառայության ղեկավարը կամ կազմակերպության աշխատակիցը համարվող հաշվապահը, իսկ հաշվապահական ծառայություններ մատուցող կազմակերպության միջոցով հաշվապահական հաշվառումը վարելու դեպքում` այդ կազմակերպության լիազորած անձը (այսուհետ` գլխավոր հաշվապահ)` հաշվապահական հաշվառումը կարգավորող իրավական ակտերի պահանջներին համապատասխան”: (Նախագծի 9-րդ հոդվածը լրամշակված տարբերակում դարձել է 8-րդ հոդված):
15. Ընդունվել է, նախագծից հանվել է  նշված հոդվածը: (Նախագծի 10-րդ հոդվածը լրամշակված տարբերակում դարձել է 9-րդ հոդված):
16. Չի ընդունվել: Ուղղումների իրականացման, այդ թվում նաև ուղղումների ծանուցման մոտեցումները պետք է սահմանի կազմակերպության ղեկավարը: Տե’ս նաև 1.7 կետի մեկնաբանությունը: (Նախագծի 13-րդ հոդվածը լրամշակված տարբերակում դարձել է 11-րդ հոդված):
17. Ընդունվել է, նախագծից հանվել է նշված պարբերությունը: (Նախագծի 14-րդ հոդվածը լրամշակված տարբերակում դարձել է 12-րդ հոդված):
18. Չի ընդունվել: <<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նպատակը ըստ էության համապատասխան նորմերի (մոտեցումների) սահմանումն է, որոնց հիման վրա կազմակերպությունները պետք է պատրաստեն և ներկայացնեն ֆինանսական հաշվետվություններ: Այսինքն, <<Հանրային հատվածի կազմակերպությունների հաշվապահական հաշվառման մասին>> ՀՀ օրենքը այլ հարաբերությունների կարգավորման նպատակ չի հետապնդում: Հետևաբար, օրենքը անդրադառնում է միայն այն պարտադիր գույքագրմանը, որն անհրաժեշտ է ֆինանսական հաշվետվությունների արժանահավատությունը ապահովելու համար: Պարտադիր գույքագրումների մյուս դեպքերին, եթե դրանց անհրաժեշտությունը կա, պետք է անդրադառնան համապատասխան ոլորտները կարգավորող օրենքները: (Նախագծի 15-րդ հոդվածը լրամշակված տարբերակում դարձել է 13-րդ հոդված):
 19. Չի ընդունվել, քանի որ  նախագծի համաձայն` սկզբնական հաշվառման փաստաթղթերում, գրանցամատյաններում և ներքին օգտագործման համար կազմված հաշվետվություններում պարունակվող տեղեկատվությունը համարվում է գաղտնի: Այսինքն նշված փաստաթղթերում ներառված բոլոր տեղեկատվությունը համարվում է գաղտնի: (Նախագծի 16-րդ հոդվածը լրամշակված տարբերակում դարձել է 14-րդ հոդված):
20. Ընդունվել է, նախագծից հանվել է նշված հոդվածը: 
21.  Ընդունվել է, նախագծից հանվել է նշված հոդվածը:

22. Ընդունվել է, “Լիազոր մարմնի կողմից” բառերը փոխարինվել է “Հայաստանի Հանրապետության օրենսդրությամբ” բառերով (Նախագծի 20-րդ հոդվածը լրամշակված տարբերակում դարձել է 16-րդ հոդված):
23.  Չի ընդունվել: Մեր կարծիքով ֆինանսական հաշվետվությունների հրապարակման հարցը պետք է կարգավորվի հանրային հատվածի կազմակերպության գործունեությունը կարգավորող կամ գործունեությանը առնչվող օրենքներով (օրինակ. պետական կառավարչական հիմնարկներինը` <<Պետական կառավարչական հիմնարկների մասին>> ՀՀ օրենքով):  (Նախագծի 22-րդ հոդվածը լրամշակված տարբերակում դարձել է 18-րդ հոդված):
24. Ընդունվել է, նախագծում կատարվել է համապատասխան փոփոխություն: (Նախագծի 24-րդ հոդվածը լրամշակված տարբերակում դարձել է 20-րդ հոդված):
25. Ընդունվել են, նախագծում կատարվել են համապատասխան փոփոխություններ:

(Նախագծի 25-րդ հոդվածը լրամշակված տարբերակում դարձել է 21-րդ հոդված):
26. Ընդունվել է: Նախագիծը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի պահանջներին:



